
Dehastha Devata Chakra Stotram

ದೇಹಸ್ಥದೇವತಾಚಕ್ರಸ್ತೋತ್ರಂ

ದೇಹೋ ದೇವಾಲಯಃ ಪ್ರೋಕ್ತಃ ಸ್ವಾತ್ಮಾ ದೇವಃ ಸನಾತನಃ .
ತ್ಯಜೇದಜ್ಞಾನನಿರ್ಮಾಲ್ಯಂ ಸೋಽಹಂ ಭಾವೇನ ಪೂಜಯೇತ್ .. 1..

ಅಸುರಸುರವೃಂದವಂದಿತಮಭಿಮತವರವಿತರಣೇ ನಿರತಂ .

ದರ್ಶನಶತಾಗ್ರ್ಯಪೂಜ್ಯಂ ಪ್ರಾಣತನುಂ ಗಣಪತಿಂ ವಂದೇ .. 2..

ವರವೀರಯೋಗಿನೀಗಣಸಿದ್ಧಾವಲಿಪೂಜಿತಾಂಘ್ರಿಯುಗಲಂ .

ಅಪಹೃತವಿನಯಿಜನಾರ್ತಿಂ ವಟುಕಮಪಾನಾಭಿಧಂ ವಂದೇ .. 3..

ಯದ್ಧೀಬಲೇನ ವಿಶ್ವಂ ಭಕ್ತಾನಾಂ ಶಿವಪಥಂ ಭಾತಿ .

ತಮಹಮವಧಾನರೂಪಂ ಸದ್ಗುರುಮಮಲಂ ಸದಾ ವಂದೇ .. 4..

ಆತ್ಮೀಯವಿಷಯಭೋಗೈರಿಂದ್ರಿಯದೇವ್ಯಃ ಸದಾ ಹೃದಂಭೋಜೇ .

ಅಭಿಪೂಜಯಂತಿಯಂ ತಂ ಚಿನ್ಮಯಮಾನಂದಭೈರವಂ ವಂದೇ .. 5..

ಉದಯಾವಭಾಸಚರ್ವಣಲೀಲಾಂ ವಿಶ್ವಸ್ಯ ಯಾ ಕರೋತ್ಯನಿಶಂ .

ಆನಂದಭೈರವೀಂ ತಾಂ ವಿಮರ್ಶರೂಪಾಮಹಂ ವಂದೇ .. 6..

ಅರ್ಚಯತಿ ಭೈರವಂಯಾ ನಿಶ್ಚಯಕುಸುಮೈಃ ಸುರೇಶಪತ್ರಸ್ಥಾ .
ಪ್ರಣಮಾಮಿ ಬುದ್ಧಿರೂಪಾಂ ಬ್ರಹ್ಮಾಣೀಂ ತಾಮಹಂ ಸತತಂ .. 7..

ಕುರುತೇ ಭೈರವಪೂಜಾಮನಲದಲಸ್ಥಾಽಭಿಮಾನಕುಸುಮೈರ್ಯಾ .

ನಿತ್ಯಮಹಂಕೃತಿರೂಪಾಂ ವಂದೇ ತಾಂ ಶಾಂಭವೀಮಂಬಾಂ .. 8..

ವಿದಧಾತಿಭೈರವಾರ್ಚಾಂದಕ್ಷಿಣದಲಗಾವಿಷೇಶಕುಸುಮೈರ್ಯಾ . (ವಿಕಲ್ಪಕುಸುಮೈರ್ಯಾ)
ನಿತ್ಯಂ ಮನಃಸ್ವರೂಪಾಂ ಕೌಮಾರೀಂ ತಾಮಹಂ ವಂದೇ .. 9..

ನೈರೃತದಲಗಾ ಭೈರವಮರ್ಚಯತೇ ಶಬ್ದಕುಸುಮೈರ್ಯಾ .

ಪ್ರಣಮಾಮಿ ಶ್ರುತಿರೂಪಾಂ ನಿತ್ಯಂ ತಾಂ ವೈಷ್ಣವೀಂ ಶಕ್ತಿಂ .. 10.. (ಶಬ್ದರೂಪಾಂ)
ಪಶ್ಚಿಮದಿಗ್ದಲಸಂಸ್ಥಾ ಹೃದಯಹರೈಃ ಸ್ಪರ್ಶಕುಸುಮೈರ್ಯಾ .

ತೋಷಯತಿ ಭೈರವಂ ತಾಂ ತ್ವಗ್ರೂಪಧರಾಂ ನಮಾಮಿ ವಾರಾಹೀಂ .. 11..

ವರತರರೂಪವಿಶೇಷೈರ್ಮಾರುತದಿಗ್ದಲನಿಷಣ್ಣದೇಹಾ ಯಾ .

ಪೂಜಯತಿ ಭೈರವಂ ತಾಮಿಂದ್ರಾಣೀಂ ದೃಕ್ತನುಂ ವಂದೇ .. 12..

ಧನಪತಿಕಿಸಲಯನಿಲಯಾಯಾ ನಿತ್ಯಂ ವಿವಿಧಷಡ್ರಸಾಹಾರೈಃ .
ಪೂಜಯತಿ ಭೈರವಂ ತಾಂ ಜಿಹ್ವಾಭಿಖ್ಯಾಂ ನಮಾಮಿ ಚಾಮುಂಡಾಂ .. 13..

1



ದೇಹಸ್ಥದೇವತಾಚಕ್ರಸ್ತೋತ್ರಂ

ಈಶದಲಸ್ಥಾ ಭೈರವಮರ್ಚಯತೇ ಪರಿಮಲೈರ್ವಿಚಿತ್ರೈರ್ಯಾ
ಪ್ರಣಮಾಮಿ ಸರ್ವದಾ ತಾಂ ಘ್ರಾಣಾಭಿಖ್ಯಾಂ ಮಹಾಲಕ್ಷ್ಮೀಂ .. 14..

ಷಡ್ದರ್ಶನೇಷು ಪೂಜ್ಯಂ ಷಡ್ತ್ರಿಂಶತ್ತತ್ತ್ವಸಂವಲಿತಂ .

ಆತ್ಮಾಭಿಖ್ಯಂ ಸತತಂ ಕ್ಷೇತ್ರಪತಿಂ ಸಿದ್ಧಿದಂ ವಂದೇ .. 15..

ಸಂಸ್ಫುರದನುಭವಸಾರಂ ಸರ್ವಾಂತಃ ಸತತಸನ್ನಿಹಿತಂ .

ನೌಮಿ ಸದೋದಿತಮಿತ್ಥಂ ನಿಜದೇಹಗದೇವತಾಚಕ್ರಂ .. 16..

ಇತಿ ಶ್ರೀಅಭಿನವಗುಪ್ತಪಾದಾಚಾರ್ಯಕೃತಂ ದೇಹಸ್ಥದೇವತಾಚಕ್ರಸ್ತೋತ್ರಂ
ಸಂಪೂರ್ಣಂ ..

There is a little variation between prints in relation to

verse 1 and reversed order of shlokas 4-5.

